«Муниципалитетъясса олысьяслы колӧ лоны безопасносьтын быд праздник  да мероприятие дырйи»

Коми Республикаса Юралысь Вячеслав Гайзер корис Коми Республикаын пытшкӧс делӧяс министерствоса юрнуӧдысьясӧс примитны оланпас серти чорыд мераяс сэтшӧм йӧз дорӧ, кодъяс торкӧны общественнӧй пӧрадок.

«Сійӧ лоӧмторйыс, мый вӧлі Сыктывкарын военно-морскӧй флот лунӧ, кор том йӧз котыр кутісны водзсасьны полицияса сотрудникъяслы, а бӧрыннас вынӧн бӧр босьтны ассьыныс ёртнысӧ, кодӧс кутісны пытшкӧс делӧясса сотрудникъяс, некытчӧ оз туй. Дас во сайын татшӧмторйыс вӧлі нин, кор армияын служитлӧм торъя йӧз паськыда гажӧдчисны Сыктывкарын да республикаса мукӧд карын. Сэки ми вермим котыртны татшӧм йӧзсӧ, да ӧні найӧ асланыс профессиональнӧй праздникӧ гажӧдчӧны лӧня. Лэдзны, медым каръясын бара дӧзмӧдчисны военнӧй паськӧма йӧз, - оз позь, - тӧдчӧдіс В.Гайзер. - Действуйтны колӧ оланпас серти, но кыдз позьӧ чорыда, медым быд морт, коді кӧсйӧ шумитны, стӧча тӧдіс, мый таысь ковмас вочавидзны».

Республикаса Юралысь сідзжӧ шыӧдчис ӧтйӧза ветеран котыръяскӧд удж кузя аслас отсасьысь Александр Пасечник дорӧ кесйӧгӧн, медым лӧсьӧдны ставсикас войскаяслысь лун пасйӧм котыртӧм кузя вӧзйӧмъяс: «Тайӧ практикаыс петкӧдлас, мый найӧ, кодъяс кӧсйӧны пасйыны сійӧ либӧ мӧд сикас войска дорӧ ассьыс пырӧмсӧ — вермӧ гажӧдчыны сідзи, медым не мешайтны мукӧдлы. Думыштлӧй, кыдзи ми вермам таын отсавны».

